
9. október 2018. 
 
Fræðsluráð Hafnarfjarðar 
 

MINNISBLAÐ – Upplýsingatækni í skólastarfi (mál 1302170) – ENDURNÝJUN SPJALDTÖLVA  

 

Þetta minnisblað er lagt fram til að átta sig á stöðu tækjakaupa á spjaldtölvum í grunnskóla 

Hafnarfjarðar og nauðsyn endurnýjunar þar sem ákvarðanatöku er þörf á fyrirkomulagi þess að 

endurnýja spjöld. 

 

Svona til að útskýra málið þá var lögð fram stefna í upplýsingatækni árið 2014 sem fræðsluráð 

(2010-2014) samþykkti og nýtt fræðsluráð (2014-2018) bætti við að kaupa spjaldtölvur fyrir 

nemendur. Árið 2019 verða elstu spjöld grunnskólanna 4-5 ára árið 2019. Því vaknar sú spurning 

hvernig og hvenær eigi að huga að endurnýjun spjaldanna. Tillaga frá skrifstofu fræðslu- og 

frístundaþjónustunnar, eftir samræður við tölvudeild, fagfólk skólanna og á skrifstofunni, er að 

endurnýjun á elstu spjöldunum þurfi að fara fram árið 2019 eigi tækin sjálf ekki að vera hamlandi 

fyrir notkun í daglegu skólastarfi. 

 

Eftirfarandi tafla er samantekt (u.þ.b.) á fjölda spjalda sem hafa verið keypt síðustu ár. 

 

 2014 2015 2016 2017 2018 2019 

Tilefni grunnskólar 

leikskólar 

Áslands-

skóli  

5.-10. bk. 

Hraunvalla-

skóli  

8.-10. bk. 

Elsta stig 8.-

10. bk. (utan 

Ásl. og 

Hraun.) 

Miðstig 

5.-7. bk. 

(utan Ásl.) 

og viðbót. 

Endurnýjun 

fyrir árin 

2014 og 

2015 

Fjöldi 

kominn 

150 

100 
350 350 800 1.200  

Endurnýjun x x    600 spjöld 

 Röksemdir fyrir endurnýjun: 

1. Elstu spjöldin (2014-2015) eru orðin til trafala þar sem ekki er lengur hægt að uppfæra í 

nýtt stýrikerfi iOs og eru bæði með minna vinnsluminni og vinnsluhraða. 

2. Endingartími spjalda er sagður 4-6 ár og elstu spjöldin eru komin á tíma, þess heldur að 

þau eru mun takmarkaðri en spjöldin í dag (frá 16 BG minni í 128GB í dag eða áttfalt). 

3. Búast má við að nýrri spjöld hafi lengri endingartíma en þau eldri því spjöld verða sífellt 

öflugri – líkt og gerist almennt um tölvur. Líkur á að nýrri spjöld endist því lengur. 

Það hefur verið umræða um hvernig eigi að endurnýja spjöldin og tvær leiðir þar helst ræddar. 

Þær eru: 

 

Leið A: 

Nemendur fái spjöldin sem úreldast eftir ákveðna notkun (t.d. 3-6 ár) og þau eru afskráð úr kerfi 

okkar. Nemendur nota þá spjöldin á eigin vegum eftir að grunnskóla þeirra lýkur. Nær til sumra 

nemenda en ekki allra. 

 

Kostir og gallar: 

 Ef spjaldið er gamalt og þarfnast endurnýjunar, af hverju ætti þá að vera nothæft annars 

staðar? 

 Spjöld verði endurnýjuð hraðar, þ.e. endurnýjuð 3-6 ára gömul frekar en öll í einu sem eru 

jafngömul (5-6 ára). Fjöldi spjalda ekki fullnýttur fyrir skólastarfið til að nemendur geti 

haft þau. Aukinn kostnaður fyrir bæinn. 

 Flókið endurnýjunarferli þar sem spjöld endurnýjast mishratt í upphafi sem leiðir til aukins 

kostnaðar. Ekki ljóst hver sá kostnaður sé en gæti skipt tugum milljóna. 

 Býr til ákveðin ósamræmi og ójafnræði því aðeins sumir nemendur geta fengið spjöldin til 

prívat notkunar eftir 10. bekk. 

 

Leið B: 

Spjöldin verði afskráð í einu lagi þegar þau eru verða úreld og tekin út af þráðlausa kerfi bæjarins.  

 

Kostir og gallar: 

 Nemendur fá ekki spjöld til prívat-notkunar? 

 Auðveldar yfirsýn á endurnýjun sem gerist heildrænt og með skýru skipulagi svo spjöld 

nemenda verða sambærileg innan skóla á hverjum tíma. 

 Leggur áherslu á að spjöldin sé kennslutæki á vegum bæjarins og engin þörf sé á að 

bærinn leggi nemendum til (úrelt) spjöld til viðbótar eftir að grunnskólagöngu lýkur. 

 Er sparnaðarauki fyrir bæinn því spjöld  verða eingöngu endurnýjuð þegar tími þeirra er 

liðinn og aðeins þá.  

 

Tillaga skrifstofunnar er að leið B verði farin og árið 2019 verði spjöldin frá 2014 og 2015 endur-

nýjuð og afskrifuð. Áætlaður kostnaður er allt að 40 milljónir og 5-10 milljónir til viðbótar í annan 

kostnað vegna spjaldtölvanna á árinu 2019, þ.e. jaðartækjakaup, afföll, forritakaup o.þ.h. 

 

Virðingarfyllst, 

 

 
Vigfús Hallgrímsson, þróunarfulltrúi grunnskóla 


